
2-бет 3-бет 8-бет

Рух берген 
«Оян, қазақ!»

Сауабы 
сансыз сапар

Көлік апаты
көбейіп тұр

Дүниедегі білім атаулының 
кілтін ашып, құпия сырына үңіл­
ген ұстаздардың мерекесін әлем­
нің 100-ден астам елі атап өтеді 
екен. Дүниежүзілік мұғалімдер 
күнімен сәйкестендірілген 5 қазан 
– сондай-ақ елімізде «Үздік педа­
гог» республикалық байқауының 
жеңімпаздарын анықтайтын күн.  

Деректерге көз жүгіртсек 2012 
жылдан бері 620 ұстаз «Үздік пе­
дагог» атанған. Сондықтан 45 
жыл ұстаз болса да 45 минуттық 
сабағына әзір жүретін білім са­
ласының үздіктері қашанда ма­
рапатқа лайық. Қадірлі ұстаздар 
қызмет барысында кездесетін түр­
лі қиындыққа қарамастан, жұмыс­
тарын аса жоғары деңгейде атқа­
рып, басшылықтың, ата-ананың, 
қала берді оқушының көңілінен 
шығуға тырысып-ақ жүреді.

Оқу-ағарту министрлігінің мә­
ліметінше, бүгінде Қазақстанда 
мектепке дейінгі, орта, техника­
лық және кәсіптік білім беру ұй­
ымдарында 556 мың педагог ең­
бек етеді.

Соңғы жылдары білім сала­
сында орын алған жағымды жаңа­
лықтар ұстаз атаулыны қуанышқа 
кенелтіп, абыройын асқақтатты.

Мұғалімдердің мәртебесін 
асырған жағымды жаңалықтың 
төресі 2017 жылдан бері білім 
саласы қызметкерлерін бөгде 
жұмыстарға тартып, үй арала­
туға тыйым салуы. Үкімет ата- 
аналардың сұранысына құлақ 
түріп, оқушыға «Әліппе» мен 
«Ана тілін» қайтарып берді. Оқу­
лықтардағы қателер де түзетілді. 
Оған қоса ұлттық бірыңғай тес­

Мақсат – қала аумағында үздік 
әрі өміршең бизнес-жобаны іске 
асыру. Биыл бір бизнес-жобаны 
іске асыру үшін Данияр Рүстемов, 
Дарья Зайцева, Никита Дмитриев,  
Мұрат Қожанов,  Алдияр Жол­
таев, Меруерт Абзалбек,  Гүлзат 
Қайырзат,  Адлан Шонов, Айжан 
Наукенова, Жанель Сембекова 
сынды 10 үздік жас кәсіпкерге       
1 500 000 теңгеден берілді. Жоба 
ынталы жастардың жаппай жұ­
мыспен қамтылуына ықпал етпек. 
Осы жылы конкурсқа 18-35 жас 
аралығындағы қатысушылардан 
барлығы 75 өтінім келіп түскен. 
Конкурстық комиссия құрамы­
на мемлекеттік мекемелер, биз­
нес-құрылымдардың өкілдері, де­
путаттар мен қоғам қайраткерлері 
кірді.

Салтанатты шара барысында 
Қарағанды қаласы әкімінің орын­
басары Абзал Рахымбаев, қалалық 

● БҮГІН – МҰҒАЛІМДЕР КҮНІ

Мәртебесі артып, 
мерекесі нақтыланды

«Жақсы ұстаздан тәрбие алған» немесе «ұстаз алдын көрген» дегенде мұғаліміңді туған анаңдай 
елестететінің рас. Балалық шақтан болашаққа жетелеген аяулы жанның әрбір сөзі санаңда сайрап 
тұрады, сағынып ойға аласың. 

Ұстазды елеп ескерудің белгілі мерекесі болмағандықтан ба, құттықтауды жылда кейінге ше-
геріп, естен шығаратын едік. Биыл мұғалімге де нақты мереке бекітілді. Жақсы ұстаздың оқушы 
санасында мәңгі қалатыны секілді, 5 қазан – мұғалімнің мерейлі күні болып тарихқа енді. 

Аяулым СОВЕТ,
«Ortalyq Qazaqstan»

«1994 жылдан бері 100-ден астам мемлекетте қазан айы-
ның алғашқы жексенбісі мұғалімдер мен білім беру саласын-
дағы қызметкерлердің кәсіби мерекесі болып белгіленген. 
Әлем елдерінің көбісі бұл мерекені 5 қазан күні атап өтеді. 
1966 жылы 5 қазанда ЮНЕСКО мен Халықаралық еңбек ұй-
ымының өкілдері «Мұғалімдердің мәртебесіне қатысты ұсы-
ныстар» құжатына қол қойған».

● КӘСІПКЕРЛІК

Ерқанат КЕҢЕСБЕКҰЛЫ,
«Ortalyq Qazaqstan»

  Анықтама телефоны: Анықтама телефоны: 
41-26-8541-26-85, , 8-702-638-56-85, 8-705-902-04-05.8-702-638-56-85, 8-705-902-04-05.

    Е-mail:     Е-mail: otdel.pochtovyy@bk.ruotdel.pochtovyy@bk.ru

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық  «Ortalyq Qazaqstan» газетіне 2024 жылға 

жазылу науқаны басталды. Газетке жазылуды «Қазпошта» 
АҚ пошта байланысының барлық бөлімшелерінде, сондай-
ақ, Ермеков көшесі, 33 үй, 8-қабат мекенжайы бойынша 
редакцияда ресімдеуге болады. 

Газетке 6 айға және 1 жылға жазылуға болады

Санаттар Жеткізусіз «Қазпошта» АҚ
Қала 

(теңге)

«Қазпошта» АҚ 
Аудан/ауыл 

(теңге)
Кәсіпорындар
мен ұйымдар 
үшін

6 ай 5848,50 5919,00
12 ай 11697,00 11838,00

Жеке 
жазылулар
үшін

12 айға
4116 теңге

6 ай 3100,50 3111,80

12 ай 6201,00 6222,00

25 қазаннан 25 қарашаға дейін жеңілдікті тарифтер
(бір жылға жазылу шартымен)

Санаттар Жеткізусіз «Қазпошта» АҚ
Қала (теңге)

«Қазпошта» АҚ 
Аудан/ауыл 

(теңге)
Кәсіпорындар
мен ұйымдар 
үшін

10257,00 10470,00

Жеке 
жазылулар
үшін

3492 
теңге

5577,00 5706,00

«Қазпошта» АҚ каталогы бойынша 12 айға 
жазылу бағасы:

НАЗАР АУДАРЫҢЫЗ!
«Ortalyq Qazaqstan» газеті редакциясында баспа бағасы бойынша 

(жеткізу қызметтерінің құнынсыз) балама жазылу жүргізіледі.

Kaspi.kz Kaspi.kz 
арқылы сүйікті  басылымыңызға арқылы сүйікті  басылымыңызға 

жазылыңыз!жазылыңыз!
«Төлемдер» бөлімі → «Іздеу» → «Төлемдер» бөлімі → «Іздеу» → 

«Жазылым төлемі» → Баспа басылымының атауы«Жазылым төлемі» → Баспа басылымының атауы

лашақ» бағдарламасымен 3-6 айға 
шетелге тағылымдамадан өтуге 
жіберуді қолға алғаны тәжірибе 
арттыруда тиімді бастама. Шетел­
ді бәрінен бұрын мұғалім көргені 
жақсы, ол оқушыны бағалайтын 
маңызды адам дейтін ұстаздар 
бағдарламаның игілігін көруде. 

Айта берсек мұғалімге айты­
лар айып, тағылар кінә көп. Кей­
де қоғам болып мұғалім еңбегін 
жоққа шығарып, жарға жығаты­
нымыз бар. «Мектептің жүрегі» 
екенін естен шығаратын сәттер де 
аз емес.  

тілеудегі олқылықтардың орны 
толды. Ақылы олимпиадалар өт­
кізуге тыйым салынды. 

Ал, 2019 жылдың жағымды 
жаңалығы – 21 баптан тұратын 
«Педагог мәртебесі туралы» заң. 
Соның ықпалымен соңғы жылда­
ры мұғалімдердің еңбек жағдайы 
әлдеқайда жақсарып, жалақысы 
артты. Заңның аясында ұстаз­
дардың лайықты еңбекақыларын 
алуына жағдай жасау, мұғалім­
дерді көлденең қоғамдық жұмыс­
тардан босату қаралып, жаппай 
тексеру сынды мәселелер тоқтаға­
ны қуантты. 

Биыл 1 қаңтардан мектеп педа­
гогтерінің жалақысы тағы 25%-ға 
өскені белгілі. Бүгінде жаңа жүй­
емен аттестаттау қорытындысы 

бойынша 217 мың (63%) мұғалім 
негізгі жалақыға қосымша ақы 
алып отыр. 

Мұғалімдерден педагогика жә­
не оқыту әдістемесі бойынша тес­
тілеу алынып тасталғанын да ауыз 
толтырып айтамыз. Өзі сабақ бе­
ретін пән бойынша тек қана моде­
ратор мен сарапшыға ауысқан кез­
де ғана тестілеуден өтетін мұғалім 
үшін бұл тиімді болғаны рас. 

Министрліктің алдағы уақытта 
білім беру ұйымдарының білікті 
және тәжірибелі басшыларын «Бо­

Газет оқырмандарының басым 
көпшілігі ұстаздар қауымы бол­
ғандықтан, жылына бір келетін 
шуақты күнде ұстаздың беделі 
артқанын қалаймыз. Мұғалімдер­
дің мерекесінде мәселесін ортаға 
салып көңілді түсіргенше, мәрте­
бесін асқақтатқан жақсы.

СУРЕТТЕ: әл-Фараби атын­
дағы мектеп гимназиясы дирек­
торының оқу жұмысы жөніндегі 
орынбасары Алмагүл Түсіпова 
1-сынып оқушыларымен

Жүректерге от берген...
Жастар арасында кәсіпкерлікті дамытуға, қолдауға бағыт-

талған Қарағанды қаласы әкімінің грант иегерлеріне салтанат-
ты түрде сертификат табыстау шарасы өтті. 

мәслихатының депутаты Марина 
Платонова және Қарағанды қала­
сы әкімінің 2022 жылғы грант ие­
гері, «AVISHU» тігін өндірісінің 
жетекшісі Виктория Пак грант ие­
герлерін құттықтап, ілкімді істері­
не сәттілік тіледі. 

– Бұдан бес жыл бұрын об­
лыс аумағындағы жас кәсіпкерлер 
үлесі 10 пайызды құрап келген бол­
са, бүгінде 17 пайызға артқан. Бұл 
жолы біз кәсіпкерлік бағытында 
тың идеялармен таныстық. Жоба 
екінші жыл қатарынан жүзеге сәт­
ті асып келеді. Сіздердің белсенді 
ұстанымдарыңыз келешегіміздің 
көркем болуына сенім ұялатады. 
Мемлекет тарапынан қабылданған 
әрбір бағдарлама міндетті түрде 
жастардың қамтылуын діттейді. 
Жаңа нарықты бағындыру оңай 
болмағанымен, күш-жігерлеріңіз 
сарқылмасын деп тілек қосамыз. 
Бастаманы қолдау үшін бюджет­
тен 15 млн. теңге бөлінді. Барлық 
грант иегерлерін құттықтаймыз, 

– деді Абзал Жұпарұлы құттықтау 
сөзінде. 

Жеңімпаз атанып, тың мүм­
кіндік тізгіндеген грант иегерлері 
де ой-пікірлерін іркіп қалмады. 
«Жент ұлттық өнімін дұрыс та­
мақтануға бейімдеу» жобасының 
авторы Меруерт Абзалбек қазақы 
тағамды модернизациялау өзекті 
әрі пайдалы екендігін жеткізді. 

– Бастабында ойымызды екі 
жыл шегінде сынақтан өткізуге 
тура келді. Қазір түрлі глютен­
сіз, қантсыз диеталық өнімдерге 

сұраныс күрт артты. «Іздегенге 
– сұраған». Өнім уақыт өте келе 
ұлттық брендке айналады деп ой­
лаймыз. Грант қаражатын тиісті 
жабдық алуға жұмсаймыз. Жоба­
ны кең көлемде ұйымдастырған 
жандарға риясыз алғыс айтамын. 
Біз жастар – игі идеяның, сарқыл­
мас күш пен қуаттың иесіміз! Бізді 
қолдау – болашағымызды баянды 
ету, – деп ағынан жарылды Меру­
ерт Сапарқызы.  

Салтанат соңында жеңімпаз­
дар естелік суретке түсті.

     Құрметті
 білім беру саласының 

қызметкерлері!
Сіздерді кәсіби мерекелеріңіз Мұғалімдер күнімен шын 

жүректен құттықтаймыз!
Ұстаздар қауымы күн сайын жас ұрпаққа білім нұрын се­

уіп, өздерінің жанқиярлық еңбегімен ұрпақты тәрбиелеп, олар­
дың білімге деген сүйіспеншілігін оятады. Осы арқылы олар 
еліміздің болашағын құру ісіне атсалысады. Дана халқымыз 
«Ұстазыңды ұлы әкеңдей сыйла» деп бекер айтпаған. 

Бүгінгі таңда біздің облыста және жалпы елімізде білім беру 
жүйесін дамытуға және ұстаздарымыздың мәртебесін артты­
руға үлкен көңіл бөлінуде. Жаңа мектептер салынып, мұғалім­
дердің кәсіби өсуіне жағдайлар жасалуда. Қарағанды облысы­
ның қалалары мен ауылдарында 2025 жылға дейін 18 жайлы 
мектепті салу жоспарлануда. Бүгінде 10 білім ордасын салу 
жұмыстары басталды. 

Құрметті ұстаздар!
Сіздердің еңбектеріңіз Тәуелсіз Қазақстанның дамуы мен 

болашағымен тығыз байланысты. Өз қызметтеріңізде сіздер жас 
ұрпақты адамгершілікке және азаматтық жауапкершілікке бау­
лып, ертеңгі жарқын болашағымызға үлес қосасыздар. Сіздерді 
шын жүректен кәсіби мерекелеріңізбен құттықтай отырып, зор 
денсаулық, отбасыларыңызға амандық және шығармашылық 
табыс тілейміз! Сіздер тәрбиелеген шәкірттер еліміздің лай­
ықты азаматтарына айналсын.

Ермағанбет БӨЛЕКПАЕВ,
Қарағанды облысының әкімі                              

Нұркен ҚОБЖАНОВ,
				            Қарағанды облыстық  
			                    мәслихатының төрағасы

Қарағанды облысы бойынша Ішкі мемлекеттік аудит департа-
ментінде мемлекеттік қызметшілерінің Ар-намыс кодексінің, мем-
лекеттік қызмет жəне жемқорлыққа қарсы күрес туралы заңдары-
ның нормаларын департамент қызметкерлерінің бұзу фактілерін 
хабарлау үшін 9.00-18.00-ге дейін жұмыс тəртібімен 56-31-35, 56-
25-82 сенім телефондары қызмет етеді. Жеке жəне заңды тұлға-
лардың өтініштеріне арналған электрондық мекенжайы  fi nk.kar@
minfi n.gov.kz

д

«ҚР ҚМ Қазынашылық комитетінің Қарағанды облысы бойынша Қазынашылық 
департаментінде Қазақстан Республикасы Мемлекеттік қызметшілерінің Əдеп ко-
дексінің нормаларын, мемлекеттік қызмет жəне сыбайлас жемқорлыққа қарсы іс-қи-
мыл туралы заңнаманың Департамент қызметкерлерінің бұзу фактілерін хабарлау үшін 
9.00-18.30-ға дейін жұмыс тəртібімен 8-(7212)-41-36-90 сенім телефоны қызмет етеді».

«Қазақстан Республикасы Мемлекеттік қызметшілерінің Əдеп кодексінің нор-
маларын, мемлекеттік қызмет жəне сыбайлас жемқорлыққа қарсы іс-қимыл туралы» 
заңнаманың Қарағанды облысы бойынша Қазынашылық департаментінің аудандық, 
қалалық басқарма қызметкерлерінің бұзу фактілерін хабарлау үшін сенім телефондары:

 – Саран қалалық қазынашылық басқармасының: 8-(72137)-5-11-44;
 – Шахтинск қалалық қазынашылық басқармасының: 8-(72156)-3-91-84;
 – Теміртау қалалық қазынашылық басқармасының: 8-(7213)- 98-10-18; 
 – Қарқаралы аудандық қазынашылық басқармасының: 8-(72146)-3-17-38;
 – Бұқар жырау аудандық қазынашылық басқармасының: 8-(72154)-2-12-87;
 – Нұра  аудандық қазынашылық басқармасының: 8-(72144)-5-29-88;
 – Осакаров аудандық қазынашылық басқармасының: 8-(72149)- 4-18-90;
 – Абай  аудандық қазынашылық басқармасының: 8-(72131)-4-47-37;
 – Ақтоғай аудандық қазынашылық басқармасының: 8-(71037)-2-10-11;
 – Балқаш қалалық  қазынашылық басқармасының: 8-(71036)-4-07-49;
 – Приозерск қалалық  қазынашылық басқармасының: 8-(71039)-5-20-45;
 – Шет аудандық қазынашылық басқармасының: 8-(71031)-2-18-06.

д

Нұрқаси Төлепбергенұлы – 
өзінің еңбек жолында 6 мыңнан 
аса пациентке ота жасаған жан. 
Ол елімізде алғаш рет бүйрек-
ке, сондай-ақ механикалық сары 
ауру кезінде ұйқы безі мен өт 
жолдарына лапароскопиялық 
реконструктивті операция жаса-
ды. Мұнымен қоса, 1996 жылы 
Қарағандыда алғашқылардың 
бірі болып, құрсақ қуысы мүше-
лерінің əртүрлі ауруларын жедел 
емдеудің эндовидеохирургиялық 
əдістерін тəжірибе жүзінде іске 
асырған маман.

Одан бөлек, Денсаулық 
сақтау министрлігінің клини-
калық хаттамаларын, оқытудың 
жаңа əдіс терін əзірлеуге үнемі 
қатысады. Кəсіби білімін жетіл-
діремін деген дəрігерлер мен хи-
рургтарға арнап, 30-ға жуық бей-
нефильм жасағанын, 100-ден аса 
ғылыми жарияланымдары барын 
да қоса кеткеніміз жөн.

Көпжылдық еңбегі бар білік-
ті хирургтің білгенімен бөлісуін 
азаматтық дер едік. Профессор 
қосымша студенттер мен рези-

Тəжірибелі хирург топ жарды
Қарағанды медицина университеті клиникасының бас хи-

рургі, университеттегі хирургиялық аурулар кафедрасының 
профессоры Нұрқаси Абатов республикалық «Еңбек жолы» 
байқауынан жеңімпаз атанып, мерейі тасыды. Білікті хирург 
байқау дың «Жұмыс істейтін жастардың үздік тəлімгері» аталы-
мында топ жарды. 

Қасымхан БҮРКІТҰЛЫ,
«Ortalyq Qazaqstan»

дент дəрігерлерге дəріс оқиды, 
шеберлік сабағын өткізеді, біл-
генін үйретеді. Сондай шəкірт-
терінің бірі – Қарағанды меди-
цина университеті клиникасы 
хирургия бөлімінің меңгерушісі 
Руслан Бадыров. 

– Нұрқаси Төлепбергенұлы-
ның алғашқы шəкірттерінің бірі 
болғаныма мақтанамын. Про-
фессордың жетекшілігімен ма-

гистратура мен докторантураны 
бітірдім. Тəлімгерлігімен төрт 
докторлық жəне сегіз магистр-
лік жұмыс қорғадым. Білікті 
хирург – резидент дəрігерлердің 
тəлімгері. Өз шəкірттерін клини-

калық процеске бар ынта-ықыла-
сымен жұмылдырады. Талай жас 
хирургтардың қасында тұрып, 
ота жасатты. Үнемі ақылын 
айтады. Өзінің тəжірибесімен 
бөлісіп, жанашырлық танытып 
жүреді. Көптеген ізінен ерген 
хирургтарға жол көрсеткен жо-
март кісі, – дейді шəкірті Руслан.

Нұрқаси Төлепбергенұлының 
еңбек жолына аз-кем тоқтала 

кетсек, жөн болар. Медунивер-
ситетті тəмамдаған соң еңбек 
жолын бұрынғы Торғай облы-
сының Амангелді ауданында 
дəрігер-хирург  болып бастайды. 
Кейін Қарағандыға қоныс ауда-
рып, қызметін облыстық клини-
калық ауруханада жалғастырады. 
1996 жылы медицина ғылымда-
рының кандидаты ғылыми дəре-
жесін алады. 1997-1998 жылда-
ры облыстық денсаулық сақтау 
басқармасының бас хирургі бо-
лып қызмет етеді. Білікті дəрі-
гердің басшылығымен облыста 
алғаш рет амбулатория лық хи-
рургия жəне травматология орта-
лығы ашылды.

Хирургиялық оталардың сы-
ныптамасы, емдеу мекемелері 
тиімділігінің экономикалық 
есептері, медицина мекеме-
лерінің емдеу қызметі бойынша 
төлемі əзірленді. Осындай із-
гілікті істің бəріне, жалпы Қа-
рағандыдағы денсаулық сақтау 
саласын жетілдіруге Нұрқаси 
Абатовтың сіңірген еңбегі мол.

Профессор Нұрқаси Төлеп-
бергенұлының еңбегі ескерусіз 
емес. Бүгін «Еңбек жолы» байқа-
уында бақ жұлдызы жанса, бұған 
дейін «Денсаулық сақтау ісінің 
үздігі» төсбелгісімен марапат-
талған. Жерлесіміз – «Қазақстан-
ның 100 жаңа есімі» республика-
лық байқауының да жеңімпазы. 
2010 жылы «Үздік хирург» но-
минациясы бойынша Қарағанды 
облысы əкімі сыйлығының лау-
реаты атанды.

– Біріншіден, бұл жиын – 
кəсіпкерлерге жəне кəсіпкерлікпен 
айналысамын деген азаматтарға 
арналған семинар. Қажеттілікке 
байланысты əр тоқсан сайын өт-
кіземіз. Өйткені, бағдарламаларға 
өзгеріс  енгізіліп тұрады. Оны 
біреу білсе, екіншісіне жетпей жа-
тады. Сондықтан ақпарат алу осы 
алаңда еркін түрде өтеді. Бүгінде 
бұл жаңашылдықтарды халыққа 
жеткізетін 12 филиалымызда 
кеңесшілер бар, – деді Қарағанды 
облысы кəсіпкерлер палатасы ди-
ректорының орынбасары Ерлан 
Қалиев.

Семинарға қатысқандар мем-
лекеттік бағдар ламалар туралы 
қанықты.  Мысалы, «Аграрлық 
несие корпорациясы» Қарағанды 
филиалы несие бөлімінің басшы-
сы Қаныш Серікұлының айтуын-
ша, биыл стартап ретінде жүр-
гізілген жастарға арналған несие 
бойынша қаржы толық игерілген.

– 2023 жылға арналған 2,5 пай-
ызбен берілген 1 млрд. 620 милли-
он теңге игерілді. Бұл несие жаңа 
кəсіп ашқан жастарға 5 жыл, ал, 
ауыл шаруашылығындағы мақ-
сатта алғандарға 7 жылға беріл-
ді.  Келесі 2024 жылға 1,7 млрд. 
теңге қарастырып отырмыз. Айта 
кетеріміз, міндетті түрде кепілзат 
болуы керек. Биыл қаржыландыру 
кеш басталды. Яғни, наурыз-сəуір 
айларында. Келесі жылы қаңтар 
айынан қолға аламыз деген жоспа-
рымыз бар. Сондықтан жас кəсіп-
керлер ертерек қамданғаны дұрыс. 
Несиені кез келген бағытқа алуға 
болады. Кірпіш құямын, наубайха-

● СЕМИНАР

Несие кəсіпті алға жылжытады
Елімізде кəсіпкерлерді қолдау артып келеді. Дегенмен, қандай бағдарламалар жүзеге асып жатқа-

ны туралы халық арасында түсіндіру жұмыстары ақсап тұр. Қарағанды облысының кəсіпкерлер 
палатасында өткен семинарға орта жəне шағын кəсіп иелері, екінші деңгейлі банк өкілдері жəне ай-
мақтағы филиалдардың кеңесшілері онлайн қатысып, осы мəселелерді тілге тиек етіп қана қоймай, 
кəсіпкерлерге арналған арнайы бағдарламалар туралы ақпаратты ортаға салды.

на ашамын, монша саламын деген 
ниетімен қатар бизнес жоспары 
болса болды. Биыл бұл бағдарла-
маға бір аудандар белсенді қатыс-
са, кейбірі құлшыныс танытпады, 
– дейді ол.

Сонымен қатар, «Аграр-
лық несие корпорациясы», «Кең 
дала», «Агробизнес» жəне «Іскер» 
бағдарламаларын жүзеге асыру-
да. «Кең дала» бағдарламасымен 
несие егістік жерлерді игеруге 
беріледі. Бұл жобаға арналған қа-
ражат 2024 жылдан бастап, несие 
серіктестіктері арқылы беріледі. 
«Агробизнес»  шаруа қожалықта-
рына қолдауға несие береді. Ол 
үшін сізде жер телімі, жайылым-
дық алқап, мал ұстайтын орын 
жəне де кепілзат болуы міндетті. 
Сізге бұл несиеге техника, төрт 
түлік мал алуыңызға да рұқсат. 

Бағдарламамен берілетін несие 
22 пайыз болса, оның 16 пайызы 
Үкімет тарапынан субсидиялана-
ды. Төлеу мерзімі – 10 жыл.

– «Іскер» бағдарламасы бой-
ынша биылға бөлінген қаражатты 
толық игердік. Бұл жоба «Ата-
мекен» Ұлттық кəсіпкерлер па-
латасы жəне «Сарыарқа» АЭА 
арқылы жүзеге асты. Несие 6 
пайызбен берілді. Келесі жылы 
бұл бағдарлама бойынша қаражат 
бөлінер-бөлінбесі белгісіз, оны 
қосымша хабарлаймыз, – дейді 
«Аграрлық несие корпораци ясы-
ның» өкілі.

Басты мақсаты кəсіпкерлерді 
қаржылай қолдайтын «Бəйтерек» 
холдингіне қарасты «Даму» қо-
рының да бағдарламалары көңілге 
қонымды. Бұл туралы қордың бас 
менеджері Құралай Əбілдина ай-

Хабарландыру
«Ressource PV» ЖШС Нұра-Талды кен орны үшін əсер етуге арналған эко-

логиялық рұқсатты алуға өтініші бойынша ашық жиналыс негізінде қоғамдық 
тыңдау өткізетінін хабарлайды. 

Қоғамдық тыңдаулар 2023 жылғы 13 қараша сағат 15:00-де Қарағанды облы-
сы, Шет ауданы, Нұраталды а.о., Қошқарбай ауылы Мəдениет үйінде өткізіледі.

Нысанның операторы: «Ressource PV» ЖШС, Астана қ., Қонаев көшесі, 12/1 
үй, электрондық пошта: info@ressource-pv.kz. 

Əзірлеуші: «ЦЕНТРГЕОКОНСАЛТИНГ» ЖШС, Абай обл., Семей қ., Посе-
лок Степной көшесі, 133 үй, 1-пəтер.

Өтінішке қосымша материалдардың электронды нұсқасы https://ecoportal.
kz Бірыңғай экологиялық порталында, сондай-ақ Қарағанды облысының Табиғи 
ресурстар жəне табиғат пайдалануды реттеу басқармасы сайтында орналасты-
рылған. 

Қосымша ақпаратты келесі электрондық пошта арқылы алуға болады: info@
ressource-pv.kz.

Жұртшылық өз ескертпелері мен ұсыныстарын Бірыңғай экологиялық пор-
талға жəне Қарағанды облысының Табиғи ресурстар жəне табиғат пайдалану-
ды реттеу басқармасының электрондық поштасына жібере алады:  expertiza.
upr_krg   @mail.ru.

Объявление
ТОО «Ressource PV» объявляет о проведении общественных слушаний в форме 

открытого собрания по Заявлению на получение экологического разрешения на воз-
действие для месторождения Нура-Талды.

Общественные слушания будут проведены 13 ноября 2023 года в 15:00 ч. в 
Доме культуры с. Кошкарбай Нураталдинского с.о. Шетского района Карагандин-
ской области.

Оператор объекта: ТОО «Ressource PV», г. Астана, ул. Кунаева, дом 12/1, элек-
тронный адрес: info@ressource-pv.kz. 

Разработчик: TOO «ЦЕНТРГЕОКОНСАЛТИНГ», Абайская обл., г. Семей, ул. 
Поселок Степной, дом 133, кв. 1.

Электронный вариант пакета документов размещен на сайте Единого экологи-
ческого портала: https://ecoportal.kz, а также на сайте Управления природных ресур-
сов и регулирования природопользования Карагандинской области.

Дополнительную информацию можно получить по следующим электронным 
адресам: info@ressource-pv.kz.

Общественность может направить свои замечания и предложения на сайт Еди-
ного экологического портала и на электронный адрес Управления природных ре-
сурсов и регулирования природопользования Карагандинской области: expertiza.
upr_krg@mail.ru.                                                                                                        №247

тып берді.
– Бүгінде еліміз бойынша 

«Даму» қорының 20 бөлімшесі 
бар. Соның бірі Қарағанды қала-
сында. Қордың мақсаты – шағын 

жəне орта кəсіпкерлікті дамыту.  
2023 жылы 619 жоба 28,9 млрд. 
теңге несие алды. Несиелерді кеп-
ілдендіру үшін 341 жобаға 5 млрд. 
теңге бөлінді. Қосымша банктер-
мен шағын жəне орта бизнесті 
қаржыландыратын «Кəсіпкер» 
бағдарламасына 21 жоба үшін 55 
млн. теңге берілді, – дейді ол.

Бүгінде «Даму» қоры «Кəсіп-
керлікті дамыту жөніндегі 2021-
2025 жылдарға арналған ұлттық 
жоба» аясында  жұмыстар атқаруда. 

Сонымен қатар, семинарға қа-
тысушылар «Даму» кəсіпкерлік-
ті дамыту қорының серіктестері 
«Jusan» жəне «Freedom» банктері 
өкілдерінен «Қалай жəне қандай 
мақсатта несие алуға болады?» 
деген сұраққа жауап алды.

Əдебиет БЕЛГІБАЙҰЛЫ

«Тұлпарда да тұлпар бар 
– қазанаты бір бөлек, жігіт-
те де жігіт бар – азаматы бір 
бөлек». Қазақ жақсыны осын-
дай бір ауыз сөзбен ғана сипат-
тап қойған. Арқадағы қадір-
лі азаматтың бірі – Ерлан 
ЖҰМАБАЕВ.     

Ерлан Жұмабаев 1963 жыл-
дың қазанында Ақтоғай ауда-
нында дүниеге келген.  Көпба-
лалы отбасынан шыққан. Əкесі 
Тұрағұл Жұмабаев ауылшару-
ашылық саласында көп жыл ең-
бек етті. Аудан экономикасын 
көтеруге қосқан үлесі зор, сый-

лы, құрметті азамат еді. Шешесі Зекен Ташенова – үй шаруасын-
дағы адам. Он бала тəрбиелеп өсірді. Батыр ана.  Алтын белгінің 
иесі. Өмірден өткеніне 4-5 жылға жуықтады. 

Ерлан Тұрағұлұлы Қарағанды мединститутын балалар дəрі-
гері мамандығы бойынша 1987 жылы тəмамдап, Балқаш қаласын-
да интернатурадан өтті. 1988-1991 жылдары Ақтоғай аудандық 
емханасында балалар дəрігері болып қызмет атқарды. 1991 жыл-
дан Қарағанды облысы диагностикалық орталығында функцио-
нал бөлімінде қазіргі уақытқа дейін (32 жыл бір орында) абырой-
лы қызмет атқарып келеді. 2020 жылы Мақажанов клиникасымен 
қосқаннан бері бөлім меңгерушісі қызметін атқаруда. 2022 жылы  
«Денсаулық саласында қосқан үлесі» төсбелгісімен марапаттал-
ды. Бұдан бөлек басқа да мақтау грамоталары баршылық. Ерлан 
мырза өз ісіне адал, білікті маман. Көпжылдық еңбегін жұрт жақ-
сы біледі. 

Үлгілі отбасы. Жары Шолпан екеуі ұл мен қыздан 6 немере 
көріп отыр. Қызметте ғана емес, көрші-қолаңға, ағайынға, дос -
жаранға да қадірлі. Мінезімен де, кең пейілімен де əр ортаға сый-
ыса біледі. 

«Інім» десең – 
Қараңғыда шырақ болып жағылды,
«Аға» десең –  
Арқа сүйер таудай бо лып табылды. 
Бар пейілі көздерінде шалқыған, 
Мынау елдің азаматы қадірлі. 

Тілек білдірушілер: Есентай, Бақытжан, Ерғазы жəне 
 бауырлары

№552

Ерғазы жəне 

№552

Электрондық Электрондық 
пошта:  пошта:  

ortalyk.kаz@ortalyk.kаz@
mail.rumail.ru

43-21-55
Жарнама бөлімінің байланыс телефоны

Құрметті Қарағанды қаласының тұрғындары мен 
қонақтары!!!

Сіздерді 2023 жылғы 14 қазанда сағат 9:00-де өтетін ОБЛЫС-
ТЫҚ АУЫЛШАРУАШЫЛЫҚ ЖƏРМЕҢКЕГЕ шақырамыз.

Жəрмеңке өтетін орыны:
«Global City» СОО

(134-ші есептік тоқсан, 921-бап)

Жəрмеңкеде сатылатын өнімдер (ауылшаруашылық өнімдері, ет-
сүт жəне жергілікті тауар жəне облыстың тауар өндірушілерінің өнім-

дері) орташа нарықтық бағадан төмен бағамен сатылатын болады.

Жүретін қоғамдық көліктер: 5, 31, 40, 56, 146, 02, 29.

Құрметпен, Қарағанды қаласы əкімінің аппараты.

● ЕҢБЕК АДАМЫ

